
Annotatsiya: O’zbekiston Respublikasida so’nggi yillarda qishloq xo’jaligining ayrim 

sohalarini kengaytirish va bozor mexanizmlarini joriy etish bo’yicha juda keng ko’lamli 

ishlar amalga oshirilmoqda. Mamlakatimiz qishloq xo’jaligi tarmog’i bo’yicha juda 

katta salohiyatga ega.  

Kalit so'zlar:  Qishloq xo’jaligida iqtisodiy samaradorlik, iqtisodiy samaradorlik, 

Qishloq xo’jaligini hududlashtirish va ixtisoslashtirish,  . 

 

Qishloq xo‟jaligida hududlashtirish – birinchi navbatda, sohaning tabiiy moslashuvi 

jihatidan hududlarning tabiiy tuproq-iqlimi va o‟simliklarini agrobiologik talablari 

asosida bo‟linishidir. Ikkinchi tomondan qishloq xo‟jaligini hududlashtirish - qishloq 

xo‟jaligida alohida turdagi o‟simliklarini agrobiologik talablari asosida joylashuvini ham 

anglatadi. 

Hududlashtirish – ilm-fan nuqtayi nazaridan ilmiy izlanishlar olib borish metodi, u 

geograkik tomondan hududlarni ayrim qismlarini ma‟lum bir tabaqalarga ajratish, 

insoniyat va tabiat o‟rtasidagi o‟zaro ijtimoiy-iqtisodiy aloqalarni belgilaydi. 

Hududlashtirishning iqtisodiy, iqtisodiy-geografik, tabiiy-geografik hamda xususiy 

tabiiy-geografik (geomorfologik, gidrologik, geobotanik v.k) turlari, masshtabiga ko‟ra 

mayda, o‟rta va yirik masshtabli, qo‟yilgan vazifaga bog‟liq ravishda umummilliy yoki 

amaliy holda uchraydi. 

Qishloq xo‟jaligi sohasini hududlashtirish mazkur sohani ixtisoslashishi bilan 

bog‟liqdir. Qishloq xo‟jaligini hududlashtirish va ixtisoslashtirish mehnat taqsimotining 

turli shakllarini o‟zida namoyon ettiradi. Qishloq xo‟jaligida sanoat (ishlab chiqarish) 

xususiyatlariga qarasak, u ishlab chiqarish sanoatning tabiiy-iqtisodiy jarayonlarini aks 

ettirib ijtimoiy mehnat taqsimotiga tasir qiladi. Shu xususiyatlaridan biri shundan 

iboratki, bunda xodimlarlar mehnat jarayonida turli xil texnikalar va boshqa shu kabi 

mehnat qurollar bilan bir qatorda tuproq va tirik organizmlar (o‟simlik) bilan ham 

ishlashga to‟g‟ri kelishidir. Demak, qishloq xo‟jaligida mehnat taqsimotini sanoat 

tarmog‟idagi mehnat taqsimotining ishlab chiqarish jarayonlari, mahsulotning alohida 

detallarini bo‟yicha amalga oshirilgani singari chuqur amalga oshirib imkonsiz. Qiishloq 

xo‟jaligi ishlab chiqariishining tabiiy tuproq-iqlimi bilan uzviy bog‟liqligi mehnatning 

geografik jihatdan ham qismlarga ajratish zaruriyatini ifoda etadi va bu xususiyat uning 

joylashishida o‟z aksini topadi.  

Sohaga qayta ishlash sanoatini joylashtirish – ma‟lum bir mahsulot 

yetishtirish uchun hududning ekologik, tabiiy-iqtisodiy omillarini hisobga olib, ularda A 

yoki B turdagi ekin yoki chorva mollari turlarini yetishtirish hamda, ularga qilinadigan 

xizmatlarni moslashtirishdir. Qishloq xo‟jaligiga sanoat korxonasi ishlab chiqarishini 

joylashtirish ijtimoiy mehnat taqsimoti miqdorini ham ko‟rsatadi, ya‟ni mamlakat 

hududlarida joylashgan har bir xo‟jaliklar qaysi turdagi qishloq xo‟jalik ekinlariini 

yetishtirishni, qaysi chorva mollar turini saqlashni va ularga mos bo‟lgan qanday xizmat 

ko‟rsatishni belgilaydi.  

Qishloq xo‟jaligida sanoat korxonalarini joylashtirishda qanday omillarga e‟tibor 

qaratish zarur:  

1-katta sanoat markazlari va shaharlar talabini hisobga olish;  

2-yetishtirilayotgan mahsulotlar xarakteriga, asosan tez buzilish; 

3-ishlab chiqariladigan mahsulot uchun sarflanadigan xom-ashyo manbalarining 

yaqinligiga;  

4-tashish uchun transport vositalari va yo‟llarning holatiga;  

5-qayta ishlash, saqlash va sotuvchilar joylashishiga va rivojlanish darajasi;  

6-hudud aholisi, ularning mehnatga yaroqli qatlami, qobilyati, kasbi va malakasiga. 

Xo‟jaliklar hududlari yoki biron-bir korxona tashkilotning ixtisoslashuvini amalga 

oshirish asosiy yo‟nalishdagi tarmoqni tanlab olish va shu tarmoqni rivojlantirish 

maqsadida sharoitlar yaratilishi nazarda tutadi. U qishloq xo‟jalik mintaqasi yoki 

xo‟jalikning ishlab chiqarish yo‟nalishini va tarmoq tarkibini tavsiflaydi.  

Qishloq xo‟jaligining tarmoq tarkibi barcha tovar mahsulotlarii tarkibida alohida 

tarmoqlaring salmogi bilan tavsiflanadi va quyidagi formula yordamida hisoblanadi:  

             TYMQ 

TT=  ------------------*100 

             QXYaM 

      Bunda: TT - tarmoq tarkibi, foizda;  

      TYMQ – tarmoqlarda (o‟simlikchilik yoki chorvachilik) yetishtirilgan mahsulot 

qiymati;  

      QXYaM – qishloq xo‟jaligining umumiy yalpi mahsuloti qiymati.  

Ixtisoslashtiriilgan qishloq xo‟jaligi - tovar mahsulotlari ishlab chiqarishni negizidir. 

Shu bilan birga qishloq xo‟jaligida ishlab chiqarihini ixtisoslashtirish yo‟nalishi, ularda 

yetishtiriladigan mahsulotlarning strukturasi bilan aniqlaymiz. Biz bilamizki, 

xo‟jaliklarda doim mahsulotlar yetishtirilmasdan balki urug‟lik, chorva mollari uchun 

yem xashak, sut mahsulotlari va shunga o‟xshash bir qancha mahsulotlar yetishtiriladi, 

bularning barchasi yalpi mahsulot strukturasida o‟z aksini topadi va aniqlanadi.  

Qishloq xo‟jaligida qayta ishlash sanoatini ixtisoslashtirish – xo‟jaliklarda faoliyat 

yurituvchi sub‟yektlarning faoliyatlarini bozordagi talab va taklifdan kelib chiqib 

resurslardan oqilona va samarali foydalanib, hududlariga mos qishloq xo‟jaligi 

mahsulotlarini yetishtirishga undashdir. Bu jarayon korxonalarni u yoki bu 

turdagi mahsulotlarni ishlab chiqarishda ishtirok etishini belgilaydi.  

 Qishloq xujaligi korxonalariining ixtisoslashishi avvalombor asosiy tarmoqni 

rivojlantirishga ta‟sir ko‟rsatib, kompleks mexanizasiyalashtirish, ishchi kuchini 

avtomatlashtirish, navlarning yangi turini joriy qilish, nasldor samarali mollarni 

ko‟paytirish, hamda boshqa zarur texnologiyalarni qo‟llashni taqozo qiladi. Biroq, asosiy, 

yordamchi va xizmat qilivchi tarmoqlarni bir-biriga mutanosib rivojlantirish orqali 

ixtisoslashtirishning yuro samaradorligiga erishiladi.  

Ixtisoslashuviga qarab xo‟jaliklar quyidagi guruhlarga bo‟linadi:  

1. Tor doirada ixtisoslashgan xo‟jalik; 

2. Ixtisoslashgan xo‟jalik; 

3. Ko‟p tarmoqli xo‟jalik.  

Tor ixtisoslashgan xo‟jalik – tarkibida 1 ta tarmoq bo‟lib, strukturada tovar 

mahsulotining ulushi 90-100% ni tashkil qiladi. Misol uchun issiqxonalar, mevali 

daraxtlar ko‟chatini yetishtiruvchilar, parrandachilik va boshqalar.  

Tor ixtisosli xo‟jaliklar yuqorida ko‟rsatilgan ijobiy tomonlari bilan bir qatorda 

ma‟lum kamchiliklarga, salbiy oqibatlarga ham ega. Tor ixtisosli xo‟jaliklarda tabiiy-

iqlim sharoitlari (qurg‟oqchilik, kuchli sovuq) ta‟sirida yetishtirayotgan mahsulot hajmi 

keskin qisqarishi yoki bozor konyunkturasidagi o‟zgarish sababli mahsulotning narxi 

keskin tushib ketgan holatlarda korxona iqtisodiy nochor ahvolga tushib qolishi mumkin. 

Shu sababli bir turdagi mahsulot yetishtirishga chuqur ixtisoslashuv iqtisodiy tomondan 

o‟zini oqlamasligi mumkin.   

2- Ixtisoslashgan xo‟jaliklar jamiyatda ko‟p tarqalgan, uning tarkibiga barcha 

tarmoqlarda bor xo‟jaliklar kiradi. Tarkibidagi asosiy tarmoqlarning soniga qarab ushbu 

guruhning o‟zi 3 ga bo‟linadi:  

      a) korxona tarkibida 1 tarmoq asosiy, uning tovar mahsulotidagi ulushi 50 foizdan 

yuqori bo‟lgan xo‟jaliklar kiradi (paxtachilik, sabzavotchilik, bog‟dorchilik, chorvachilik 

va hokazo);  

      b) asosiy tarmoq tarkibida 2 ta bo‟lib, har birining mahsulot yetishtirish salmogi 

20% dan kam bo‟lmagan, ikkalasi bir bo‟lib jami mahsulotlarning yarmini tashkil 

qiladigan xo‟jaliklardir; 

d) asosiy tarmoq tarkibida 3 ta bo‟lib, xo‟jalikning mahsulot yetishtirish hajmining 4/3 

qismini qilib, tarkibi bir nechta yardamchi tarmoqlardan iborat bo‟ladi.  

Barcha xo‟jaliklarning asosiy tarmoq tarkibiga qarab ularning ixtisoslashishi 

aniqlangan. Ayrim ixtisoslashgan xo‟jaliklarda qayta ishlash, xizmat ko‟rsatish va 

saqlash kabi tarmoqlar ko‟proq rivojlanishi mumkin. Asosan, bularga chorva 

mahsulotlarini, uzum va mevalarni qayta ishlovchilar kiradi. Ushbu guruhga (ko‟p 

tarmoqli xo‟jaliklarga) - tarkibida ko‟p sonli qishloq xo‟jaligi tarmoqlari mavjud bo‟lgan 

va yaqqol ko‟rinadigan ixtisosga ega bo‟lmagan xo‟jaliklar kiradi. Bu xo‟jaliklarda 

tarmoqlarning kamaytirilishi va ixtisoslashtirishning chuqurlashishi natijasida 

ixtisoslashgan xo‟jaliklar guruhiga o‟ta boradilar.  

Ishlab chiqariishida bir nechta tarmoqlarni qo‟shib olib borish, uning mavsumiyligini 

pasaytiradi, mehnat, yer, moddiy resurslaridan to‟laroq foydalanish imkoniyatini beradi, 

ishlab chiqarish vositalari va mehnat xarajatlari notekisligini kamaytiradi. Tarmoqlarni 

oqilona qo‟shib olib borish yil davomida qishloq xo‟jaligi mahsulotlari va pul vositalarini 

bir maromda kelib tushishi imkonini beradi, xo‟jaliklar iqtisodiyotiga samarali ta‟sir 

ko‟rsatadi, ularning moliyaviy holatini yaxshilaydi.  

      Qishloq xo‟jaligida tarmoqlarni oqilona joylashtirishdan ko‟zlangan asosiy 

maqsad:  

1 – yer, suv,mehnat hamda moddiy resurslardan samarali foydalanish;  

2 – bir birlik mahsulot uchun xarajatlarni minimallashtirish va maksimal miqdorda 

mahsulot olish;  

3 – yil davomida ishlab chiqarishni tashkil qilish, mavsumiy ishlab chiqarishni 

kamaytirish;  

4 – doimiy pul tushumini yaratish uchun yil davomida aylanma vositalar aylanishini 

ta‟minlash.  

Iqtisodiyotda qishloq xo‟jaligini hududlashtirish:  

- samadorligi past mahsulotlar ishlab chiqarishni cheklash, bozor talablari asosida 

ixtisoslashtirishni o‟zgartirish;  

- moddiy va mehnat resurslarini tejagan holda yalpi mahsulotni ko‟paytirish 

mumkin bo‟lgan mintaqada ishlab chiqarishni joylashtirish;  

- tabiiy-iqlim sharoitlarini inobatga olgan holda ishlab chiqarishni joylashtirish;  

- mehnat resurslaridan samarali foydalanish;  

- transportning barcha turlarini rivojlantirish;  

- xo‟jaliklar hamda sanoat o‟rtasida to‟g‟ri mutanosiblikni ta‟minlash;  

- sanoat korxonalarini xom-ashyoga qishloq xo‟jaligi korxonalarini esa ularning 

mahsulotlari iste‟molchilariga yaqinlashtirish;  

- ilg‟or fan texnika yutuqlaridan foydalanib moddiy-texnika bazani rivojlantirish;  

- oziq-ovqat mahsulotlari xavfsizligigni va miliy iqtisodiyotni ta‟minlash hisobiga 

amalga oshiriladi.  

Ishlab chiqarishni qishloq xo‟jaligida ixtisoslashtirish quyidagi iqtisodiy ahamiyatga 

ega:  

 yerdan smarali foydalanish uchun sharoit yaratadi, dehqobchilik hamda 

chorvachilik mahsulotlarini ko‟paytiradi va sifatini yaxshilaydi; 

 mehnat resurslaridan samarali foydalanish imkonini yaratadi, sohada faoliyat 

yurituvchilarning strukturasini o‟zgartiradi va mehnat unumdorligigni oshiradi;  

 asosiy vositalar va capital qo‟yilmalardan foydalanish samaradorligini oshiradi va 

ilg‟or fan texnika yutuqlarini amaliyotga joriy qilish imkonini beradi;  

 mahsulot ishlab chiqarish hamda sotish xarajatlarini pasaytiradi.  

Korxonalarning qishloq xo‟jaligida ixtisoslashuviga har xil omillar ta‟sir 

ko‟rsatadi. Jumladan, hududning turli xil tabiiy iqlim sharoiti va geografik joylashgan 

o‟rni. Cho‟l zonasidagi yaylovzorlarda yog‟ingarchilik miqdori juda kam hududlarida 

uzoq muddat suvsizlikka chiqamli soha rivojlantiriladi. Misol uchun, qo‟ychilik, 

qorako‟lchilik. Boshqa sohalar ham, xuddi shunday, hududning tabiiy iqlim sharoitiga 

qarab joylashtiriladi. Bundan tashqari, ayrim hududlarning tabiiy-iqlim sharoitlari biror 

turdagi qishloq xo‟jaligi mahulotini yetishtirish uchun qulay bo‟ladi. Masalan, 

Surxondaryo viloyatining ayrim tumanlari tabiiy-iqlim va tuproq shariotlari anor 

yetishtirish uchun qulaydir. Shuni inobatga olgan holda misol uchun: hukumatimiz 

tomonidan viloyatda anorchilikni rivojlantirishga alohida e‟tibor berilmoqda. 2021-2022-

yillarda Surxondaryoda 9432 gektar yerda anorzorlar barpo etilishi va yillik hosil hajmini 

yaqin kelajakda 300 ming tonnaga yetkazish ko‟zda tutilgan. Ayniqsa Sherobod tumanida 

yetishtiriladigan anorlar o‟zining mazasi, tashqi ko‟rinishi va hosildorligi bilan ajralib 

turadi. Shu bois uning bozori chaqqon, dovrug‟i chet ellarga ketgan. Tumanda 48 ta 

mahallaning 33 tasi anor yetishtirishga ixtisoslashgan. Hozirgi vaqtda Sherobod tumanida 

yiliga 30 ming tonna anor yetishtiriladi. Shundan 8 ming tonnasi eksportga 

chiqarilmoqda. Yaqingacha tumanda 2400 gektar anorzor bor edi. So‟nggi yillarda 

tumandagi anor yetishtirish uchun mavjud qulay sharoitdan unumli foydalanish 

maqsadida paxta va g‟alla maydonlari o‟rnida fermer xo‟jaliklari va tadbirkorlar 

tomonidan anor bog‟lari tashkil etishga e‟tibor kuchaymoqda. 2021-yilda Sherobod 

tumanida besh ming, Muzrabot tumanida ikki ming va Qiziriq tumanida ming gektar 

yerda anor plantatsiyalari tashkil etilgan. Bundan tashqari, tumanda “Sherobod anor 

impeks” korxonasi ham tashkil etilgan. 5 million dollarlik mazkur loyiha natijasida 

anorni qadoqlash va qayta ishlash yo‟lga qo‟yilgan. Uskunalar Janubiy Koreya va 

Sloveniyadan keltirilgan. Korxona 6 ming tonna qadoqlash, 2 ming tonna anor sharbati 

ishlab chiqarish quvvatiga ega.   

Yana bir ixtisoslashuvga ta‟sir qiluvchi muhim omillardan joylashuv hududida ishlab 

chiqarishga xizmat qiluvchi infratuzilmaning rivojlanganlik darajasi.  

Ushbu darajaning ortishida agrar sohada davlatning iqtisodiy siyasati mihim o‟rin 

egallaydi. Misol tariqasida, ittifoq davrida yurtimiz hududiga paxta va g‟alla 

yetishtirishga davlat buyurtmasining joriy etilishi oqibatida dehqonchilik sohasidagi 

ishlab chiqarish korxonalari asosan paxta va g‟allaga ixtisoslashtirilgan edi. Aholi 

tomorqalarida ixtisoslashuvning ko‟pgina turlari yillar davomida aholi orasida shakllanib, 

avloddan-avlodga o‟tib kelayotgan insonlarning bilim va malakalari hamda tajribalari 

o‟sha hududdagi oilalarning yashash tarzini o‟zgartirmoqda. Masalan, Farg‟ona 

viloyatining Quva tumani aholisi respublikamizda anor yetishtirishi bilan, Qashqadaryo 

viloyatining Dehqonobod tumani dorivor kovrak yetishtirish sirlarini egallaganligi bilan, 

Xorazm viloyatining asosiy qismi sholi yetishtirish bilan mashhurdir. 

